
အကြင်သူသည် မိမိညီနောင်၏ ဂုဏ်သိက္ခာကို
(၎င်းသူကွယ်ရာ၌) ကာကွယ်ပေးခဲ့လျှင် ကိယာမသ်

တရားစီရင်မည့်နေ့၌ အလ္လာဟ်အရှင်မြတ်သည် ထိုသူ၏
မျက်နှာအား ဂျဟန္နမ်ငရဲမီးမှ
ကာကွယ်ပေးတော်မူမည်ဖြစ်သည်။

အဗူဒရ်ဒါအ်(ရဿွိယလ္လာဟုအန်ဟု)က ဆင့်ပြန်ခဲ့သည်။
တမန်တော်မြတ်(ဆွလ္လလ္လာဟုအလိုင်ဟိဝစလ္လမ်) မိန့်ကြားတော်မူသည်။ အကြင်သူသည်

မိမိညီနောင်၏ ဂုဏ်သိက္ခာကို (၎င်းသူကွယ်ရာ၌) ကာကွယ်ပေးခဲ့လျှင် ကိယာမသ်
တရားစီရင်မည့်နေ့၌ အလ္လာဟ်အရှင်မြတ်သည် ထိုသူ၏ မျက်နှာအား ဂျဟန္နမ်ငရဲမီးမှ

ကာကွယ်ပေးတော်မူမည်ဖြစ်သည်။
[ဤဟဒီးဆ်သည် ဆွဟီးဟ် အဆင့်ရှိသည်။] [သိရ်မိဇီကျမ်း။]

မိမိညီနောင်မွတ်စ်လင်မ်တစ်ဦး၏  ဂုဏ်သိက္ခာကို  ကာကွယ်ပေးသူ၏  ထူးမြတ်မှုကို
ဟဒီးဆ်တော်တွင်  တင်ပြထားသည်။  အကယ်၍  ထိုင်ဝိုင်းတစ်ခု၌  တစ်ဦးတစ်ယောက်က
ထိုသူ့အကြောင်း  အတင်းပြောလာပါက  သင့်အနေဖြင့်  မိမိညီနောင်မွတ်စ်လင်မ်အပေါ်
ကာကွယ်ပေးရန်၊  အတင်းပြောသူကို  နှုတ်ဆိတ်သွားစေရန်နှင့်  မကောင်းမှုအား
တားမြစ်ရန်တာဝန်ရှိပေသည်။  အကယ်၍  သင့်အနေဖြင့်  ထိုသူ့ကို  မကာကွယ်ပေးခဲ့လျှင်  ဤသည်
သင့်ညီနောင်မွတ်စ်လင်မ်တစ်ဦးအား  အကူအညီမပေးဘဲ  စွန့်ပစ်ထားခြင်းပင်ဖြစ်သည်ဟု
သတ်မှတ်ရမည်ဖြစ်သည်။ထိုသို့ကာကွယ်ပေးခြင်း၏  အလိုသဘောသည်  ကွယ်ရာ၌
ကာကွယ်ပေးခြင်းကိုဆိုလိုကြောင်းကို  အတ်စ်မာအ်  ဗင်န်သိ  ယဇီးဒ်က  တမန်တော်မြတ်
(ဆွလ္လလ္လာဟုအလိုင်ဟိဝစလ္လမ်)ထံမှ  ဆင့်ပြန်ခဲ့သော  ဟဒီးဆ်တော်တွင်  ဖော်ပြထားသည်။
“အကြင်သူသည်  မိမိညီနောင်၏  အသားစားခြင်း(နောက်ကွယ်အတင်းပြောခြင်း)ကို
ကာကွယ်ပေးခဲ့မည်ဆိုလျှင်  ၎င်းသူအား  ဂျဟန္နမ်၏ငရဲမီးမှ  လွတ်မြောက်မှုပေးရန်
အလ္လာဟ်အရှင်မြတ်က  တာဝန်ယူမည်ဖြစ်သည်။”  (အဟ်မဒ်ကျမ်း၊  ရှိုခ်အလ်ဗာနီက
ဤဟဒီးဆ်တော်ကို  ဆွဟီးဟ်  မှန်ကန်ကြောင်း  တင်ပြခဲ့သည်။)

